
LA FUGA IN EGITTO 
 

O Signor, ‘dess te scapet anca Ti  

Che te set el padron del l’univers 

Per salvass da  quel re inscì pervers 

Che pur de riussì a fat foeura, inscì piscinin, 

L’ha fa strage de tucc ‘sti pori  bambin? 

S’te costava tirag giò on fulmin, on malan 

A quel moster e con lu a tuti i tiran? 

 

“Som scapàa per podè fag compagnia 

A tucc qui pori  crist ch’ i han cascià via 

A quei che ris’cen la vita sui barcon 

E sfiden el mar per disperazion. 

Perché sien minga ‘bandonà 

Chi por gent costrett a ‘frontà 

Tanti ris’c per mar e per tera 

Per salvass de la fam e la guera.” 
 

Perdonom: ma te podresset no fa pulizia 

Castigai tucc quei malament e brusai via? 
 

“Vegnarà ‘nca quel dì, me car fioeu 

Ma l’è no per adess,l’è no per incoeu. 

Chissà mai che cont on po’ de pazienza 

Se convertissen e faghen penitenza. 

Per intant de ‘sto mond tut el mal 

L’ho caregà col so pes sui me spal 

Su la mia crus me ‘l som portà 

E con la mia mort l’ho vorù pagà. 

Riusserì mai a capì, cara gent, 

Che ‘l me Sang l’ho no spendù per nient, 

Ma per pagà per i voster pecà 

Che sien remiss e infin perdonà? 

Riusserì mai a capì, finalment, 

Quanto me si costà e quanto ve voeuri ben? 

Per chi me cerca Mi som semper chi 

A ‘spetàa con pazienza che me disì 

Che me vorì ben e anca vialter s’el vorì 

Propi semper come semper v’el voeuri Mi”. 

 

             da Don Arnaldo 

 


